
Unatoč svim naporima koji su uloženi u razvoj civilnog 

društva u Bosni i Hercegovini od kraja 1990-ih, građanski 

prostor u BiH je i dalje sužen. Većina organizacija 

civilnog društva (OCD) nema legitimitet u očima ljudi, 

njihovi odnosi s biračima i građanima su loši, a njihova 

finansijska održivost slaba. 

 

Projekat podrške civilnom društvu PRAGG – „Proaktivni 

građani i građanke” ima za cilj da doprinese 

preoblikovanju građanskog prostora u BiH podržavajući 

OCD u stvaranju prilika za sudjelovanje građana u 

demokratskim procesima. Poseban fokus je na 

participaciji socijalno isključenih skupina. Za razliku od 

većine drugih inicijativa, ne podržava organizacije 

civilnog društva u ulozi pružatelja usluga, već u 

predstavljanju glasa građana u zagovaranju reformi, 

rodne ravnopravnosti, ljudskih prava i socijalne 

uključenosti. 

 

Projekat se oslanja na rezultate prethodnih intervencija i 

radi u sinergiji s drugim projektima u oblasti lokalne 

uprave. Takođe, koristi iskustva i naučene lekcije drugih 

regionalnih inicijativa u području razvoja civilnog društva i 

kreira sinergije s njima. 

 

 

 

UKLJUČITE SE, SARAĐUJTE, 
ZAGOVARAJTE, SUDJELUJTE 
 
Projekat podržava organizacije civilnog društva da 

povećaju svoj angažman s građanima kako bi artikulisali 

njihove najbitnije probleme. Naglasak je posebno na 

problemima žena, mladih i socijalno isključenih. Strateška 

saradnja između organizacija civilnog društva takođe je u 

fokusu kroz podršku u formiranju saveza i zahtijevanju 

reformi i odgovornosti od strane javne uprave. Pored toga, 

jača se uticaj OCD na javne politike i donošenje odluka 

putem postojećih mehanizama za konsultacije. Konačno, 

projekat podržava vlasti i OCD-e u zajedničkim akcijama 

za poboljšanje okruženja za razvoj civilnog društva u BiH. 

  

RJEŠAVAJU SE STVARNI PROBLEMI I 
POTREBE GRAĐANA I GRAĐANKI 
 

Ne postoje unaprijed definisane teme kojima se projekat 

bavi. Koristeći participativni pristup odozdo prema gore, 

identifikuju se stvarne potrebe i brige građana i OCD u 

ciljnim opštinama. Projekat podržava OCD u pružanju 

mogućnosti građanima da aktivno učestvuju u 

demokratskim procesima, postavljanju prioriteta i 

donošenju odluka. Osnaženi građani će stoga oblikovati 

društvene promjene.  

 

 

 

PROAKTIVNI GRAĐANI JAČAJU DEMOKRATIJU 

Jačaju se kapaciteti OCD za mobilizaciju građana se 

posebnim naporima na terenu prema socijalno 

isključenim grupama. Podržavaju se strateške alijanse 

između OCD kako bi bile uticajnije i zahtijevale reforme 

od vlada i institucija.  

 

Očekuje se da će se uticaj projekta očitovati u 

proširenom cjelokupnom prostoru za civilno društvo u 

BiH i poboljšanim ukupnim performansama civilnog 

društva. 

 

 
GRAĐANI U CENTRU ŠVAJCARSKE 
POMOĆI 
 
Švajcarska agencija za razvoj i saradnju (SDC) već više 

od 20 godina učestvuje u brojnim projektima za 

podsticanje održivog razvoja i povećanje učešća 

građana u donošenju odluka. Švajcarski program 

saradnje 2021-2024 stavlja poseban fokus na učešće 

građana. 

Međutim, ovo je prvi projekat koji organizacije civilnog 

društva smatra ključnim akterima u ovom procesu. 

Ranije su OCD bile samo jedna od mnogih 

zainteresovanih strana i stoga potencijali OCD da se 

uključe u demokratske procese nisu razmatrani. 

Projekat finansira Vlade Švajcarske, a provodi ga 

konzorcijum Helvetas Swiss Intercooperation i Niras, sa 

dva lokalna partnera Centrima civilnih inicijativa CCI i 

Institutom za razvoj mladih KULT. Projekat će se 

realizovati u periodu od 11 i po godina, ukupne 

vrijednosti 10,67 miliona CHF. Prva petogodišnja faza 

trajaće do 31.05.2027, sa ukupnim budžetom od 5,67 

miliona CHF.  

 

 

 

 

SAŽETAK PROJEKTA: 

 

NAZIV:  

Podrška civilnom društvu u Bosni i Hercegovini – PRAGG – 
„Proaktivni građani i građanke“ 

 

DOMENA: 

Lokalna uprava i opštinske usluge 

 

ZEMLJA / REGIJA:  

Bosna i Hercegovina 

 

PARTNERI: 

Konzorcijum Helvetas Swiss Intercooperation i Niras, 

i dva lokalna partnera Centri civilnih inicijativa CCI i Institut 

za razvoj mladih KULT 

 

POLAZNA TAČKA / POZADINA: 

Uključivanje građana je od ključnog značaja u 

demokratskim procesima, u oblikovanju demokratskih 

promjena i zahtijevanju reformi od vlada. Međutim, 

angažman građana u javnom životu u BiH je veoma 

ograničen. Organizacije civilnog društva mogu biti 

jedinstvena veza između građana i javne uprave, pomažući  

da se čuje glas građana i podstičući aktivno učešće ljudi u 

demokratskim procesima. Međutim, većina organizacija 

civilnog društva u BiH je udaljena od građana čije 

interese trebaju zastupati, djelujući više kao pružaoci 

usluga nego kao zagovornici koji utiču na politike. 

 

CILJ PROJEKTA:  

Projekat je fokusiran na građane i građanke, sa posebnim 

akcentom na socijalno isključene grupe, i njihovo aktivnije 

učešće u javnim poslovima, njihov  uticaj na kreiranje 

politika i doprinos demokratskim reformama i društvenim 

promjenama u Bosni i Hercegovini, putem uključivanja u 

OCD. 

 

CILJNA GRUPA: 

Primarne ciljne grupe su građani – posebno žene,   mladi i 

socijalno isključene grupe – OCD, lokalne, kantonalne, 

entitetske i državne vlasti i vlade. 

BUDŽET:  

CHF 5’670’000  (Faza 1) 
 

TRAJANJE:  

Faza 1: juni 2022. –maj 2027. 

